ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՀՈԿՏԵՄԲԵՐԻ 30-Ի N 1183-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	
1. ՀՀ արդարադատության նախարարություն(պետական փորձագիտական եզրակացություն)
	17.10.2023թ.

	
	N/27.3/44723-2023

	1. «Հայաuտանի Հանրապետության կառավարության 2014 թվականի հոկտեմբերի 30-ի N 1183-Ն որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետի 1-ին ենթակետով նախատեսվում է Հայաuտանի Հանրապետության կառավարության 2014 թվականի հոկտեմբերի 30-ի N 1183-Ն որոշման (այսուհետ՝ Որոշում) 2-րդ կետի 3-րդ ենթակետը «հիմնարկ» բառից հետո լրացնել «սահմանված կարգով գործուղման շրջանակներում» բառերով: 
Նշված կարգավորումից ելնելով հարկ է նկատի ունենալ, որ անհրաժեշտություն կառաջանա նույնաբովանդակ լրացում նախատեսել նաև Որոշման 2-րդ կետի 1-ին ենթակետում, ինչպես նաև Որոշման Հավելվածի 1-ին կետում: 


2.Նախագծի 1-ին կետի 3-րդ ենթակետի «միջավայրային» բառից առաջ անհրաժեշտ է լրացնել «,» կետադրական նշանը:
3. Նախագծի 1-ին կետի 4-րդ ենթակետով նախատեսվում է Որոշման հավելվածում «սոցիալական դեպքի վարման տեղեկատվական շտեմարանում» բառերը փոխարինել «սոցիալական արագ արձագանքման տեղեկատվական համակարգում» բառերով:
Սույն դեպքում, հարկ է նկատի ունենալ, որ «սոցիալական դեպքի վարման տեղեկատվական շտեմարանում» բառերը կիրառվում են Որոշման հավելվածի 2-րդ, 3-րդ և 6-րդ կետերում, իսկ Նախագծի 1-ին կետի 8-րդ ենթակետով նախատեսվում է Որոշման հավելվածի 6-րդ կետը շարադրել նոր խմբագրությամբ: Նշվածը հաշվի առնելով՝ անհրաժեշտ է Նախագծի 1-ին կետի 4-րդ ենթակետում «հավելվածում» բառը փոխարինել «հավելվածի 2-րդ և 3-րդ կետերում» բառերով՝ պաշտոնական ինկորպորացիայի ժամանակ խնդիրներից խուսափելու նպատակով:  
[bookmark: _GoBack]4. Նախագծի 1-ին կետի 6-րդ ենթակետով նոր խմբագրությամբ շարադրվող Որոշման Հավելվածի 4-րդ կետի «այցելությունների թվի» բառերից հետո անհրաժեշտ է լրացնել «և վճարման ենթակա գումարների» բառերը՝ հաշվի առնելով Որոշման Հավելվածի Ձև 2-ի վերնագիրը:

	1. Չի ընդունվել։
Որոշման 2-րդ կետի 1-ին ենթակետը վերաբերում է այցելության դիմաց վճարին, իսկ 2-րդ կետի 3-րդ ենթակետը վերաբերում է սահմանված կարգով իրականացված գործուղումներին (որի ընթացակարգերն այլ են՝ օրապահիկ, գիշերավարձ և այլն), որի առկայության դեպքում պետք է բացառվի 2-րդ կետի 1-ին ենթակետով սահմանված այցելության վճարի վճարումը։ 
2.Ընդունվել է, նախագիծը խմբագրվել է։ 

3.Ընդունվել է, նախագիծը խմբագրվել է։ 














4.Ընդունվել է, նախագիծը խմբագրվել է։

	
		1. ՀՀ ֆինանսների նախարարություն
	22.09.2023թ.

	
	N 01/8-3/18441-2023

	Ուսումնասիրելով Ձեր 08.09.2023թ. N ՆՄ/ԱՀ/22519-2023 գրությամբ ներկայացված «Հայաստանի Հանրապետության կառավարության 2014 թվականի հոկտեմբերի 30-ի N 1183-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը (այսուհետ՝ Նախագիծ)՝ հայտնում ենք հետևյալը.
Հաշվի առնելով, որ Նախագծով ներկայացված մի շարք փոփոխություններից զատ՝ առաջարկվում է կարգավորել նաև միջավայրային գործոններ գնահատող մասնագետներին, որպես ծառայության տարածքային կենտրոնների աշխատակից դիտարկելու և որոշմամբ նախատեսված այցելությունների համար վճարման գործընթացը կազմակերպելու հարցը՝ ուստի, Նախագծի վերաբերյալ դիրքորոշում կարող ենք հայտնել ՀՀ պետական բյուջեի վրա տվյալ առաջարկի ֆինանսական ազդեցության գանահատականի առկայության դեպքում:

	Ընդունվել է ի գիտություն։
Նախագծի ընդունումը ՀՀ պետական բյուջեի վրա որևէ ազդեցություն չունի։ Նախագծով կատարվող փոփոխություններն ունեն տեխնիկական բնույթ և ուղղված են այցելությունների համար վճարման գործընթացը լավարկելուն։ Ինչ վերաբերում է միջավայրային գործոններ գնահատող մասնագետներին, ապա հայտնում եմ, որ վերջիններս տարածքային կենտրոնների աշխատողներ են և այժմ էլ Որոշման շրջանակներում ստանում են կատարած այցելությունների համար սահմանված գումարը։




